
 ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ


	1. Նախագծի նախաբանում անհրաժեշտ է հղում կատարել ոչ թե «Հայաստանի Հանրապետության 2015 թվականի պետական բյուջեի մասին», այլ «Հայաստանի Հանրապետության 2016 թվականի պետական բյուջեի մասին» ՀՀ օրենքին:
2. Նախագծի 1-ին կետը չի համապատասխանում նախագծի վերնագրի պահանջին, որի համաձայն՝ նախատեսվում է վերաբաշխում կատարել «Հայաստանի Հանրապետության 2016 թվականի պետական բյուջեի մասին» ՀՀ օրենքում, մինչդեռ 1-ին կետում խոսք է գնում փոփոխություն կատարելու մասին: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները, որոնց համաձայն՝ իրավական ակտերում պետք է բացառվեն իրավական նորմերի ներքին հակասությունները:
Նույն դիտողությունը վերաբերում է նաև նախագծով հաստատվող 1-ին և 2-րդ հավելվածներին:
3. Նախագծի 1-ին կետում անհրաժեշտ է ճիշտ նշել Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման վերնագիրը, մասնավորապես՝ «2015» թիվն անհրաժեշտ է փոխարինել «2016» թվով:
4. Նախագծի վերնագրում «ՓՈՓՈԽՈՒԹՅՈՒՆ» բառից հետո անհրաժեշտ է լրացնել «ԵՎ ԼՐԱՑՈՒՄ» բառերը, քանի որ նախագծով հաստատվող 2-րդ հավելվածով նախատեսվում է լրացում կատարել ՀՀ կառավարության 2015 թվականի դեկտեմբերի 24-ի թիվ 1555-Ն որոշման N 11 հավելվածի N 11.51 աղյուսակում: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, որոնց համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:  



Իրավական ակտերի փորձաքննության
գործակալության պետ`                                        			      Կ. ԽՏՐՅԱՆ

